
				এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
আঁধারে-ফোটা সে-ফুল নহে ঘরেতে আনিবার, সে-ফুলদলে গাথিবে না তো হার ;
সে শুধু বুকে আনে
গন্ধে ঢাকা নিভৃত অম্লমানে
দিনের ঘন জনতামাঝে হারানো আঁখিখানি, '
মৌনে-ডোবা বাণী ;
সে শুধু আনে পাই নি ষারে তাহারি পরিচিতি, ঘটে নি যাহা ব্যাকুল তারি স্মৃতি ।
স্বপনে-ঘেরা স্থদুর তারা নিশার ডালি-ভরা
দিয়েছে দেখা, দেয় নি তবু ধরা ; রাতের ফুল দূরের ধ্যানে তেমনি কথা কবে, অনধিগত সার্থকতা বুঝাবে অনুভবে,
না-জানা সেই না-ছোওয়া সেই পথের শেষ দান
বিদায়বেলা ভরিবে তব প্রাণ ।
১৯ আষাঢ় ১৩৪১
নব পরিচয়
জন্ম মোর বহি যবে
খেয়ার তরী এল ভবে
যে-আমি এল সে-তরীখানি বেয়ে, ভাবিয়াছিকু বারে বারে
প্রথম হতে জানি তারে,
পরিচিত সে পুরানো সবচেয়ে ।
হঠাৎ যবে হেনকালে
আবেশকুহেলিকজালে
অরুণরেখা ছিদ্র দেয় আনি

